









GWAITH RHIF 5


EISTEDDFOD GENEDLAETHOL URDD GOBAITH CYMRU YNYS MÔN 2004

Pwyllgor Gwaith Eisteddfod Genedlaethol Urdd Gobaith Cymru Ynys Môn 2004 yn Siambr y Cyngor, Llangefni, Nos Lun Mehefin 24ain 2002 am 7 o’r gloch.

1. Presennol

Ceri Luke, Nia Wyn Efans, Siân Luke, Ruth Thomas Jones, Carys Lloyd Jones, Delyth Rees, Rhian Pierce Jones, Gwawr Bell, Gethin Morris Williams, Manon Thomas, Siân Owen, Aled Thomas, Meriel Parry, Bethan W. Jones, J Richard Williams, Helen Evans, Geraint Thomas, Gwyneth Morris Jones, Glenys Jones, Gareth Jones, Eirianwen Williams, Alwyn R Owens, Edward M. Jones, Siân Eirian (Cyfarwyddwr yr Eisteddfod), Sheelagh Edwards (Trefnydd y Gogledd), Derek Evans(Cadeirydd), Alwen Jones a Llinos Hughes(Ysgrifenyddion).

2. Ymddiheuriadau

Ruth Davies, Islwyn Williams, Bethan Evans, Manon Davies, Harri Pritchard, Siân Pritchard, Eirian Stephen Williams, Owen Huw Roberts, Rowenna Thomas, John Meirion Davies, Einir Morris, Dafydd Idriswyn, Llinos Haf Jones, Rhian Ll. Jones, Gwyn Davies.

Croesawyd  pawb i’r pwyllgor gan y Cadeirydd.  Diolchodd i bob Is-bwyllgor am y gwaith caled maent wedi eu gwneud yn ystod yr wythnosau a’r misoedd diwethaf.  Bydd  cyfarfod Paneli Canolog  yn cymeryd lle mewn pythefnos yn Aberystwyth.

Llongyfarchwyd Siân Eirian ar Eisteddfod Caerdydd – Eisteddfod lwyddiannus dros ben.

3. Cadarnhau y Cofnodion

Derbyniwyd y cofnodion yn gywir arwahan  i un cywiriad o dan adroddiad Is-bwyllgor  Cyhoeddusrwydd – dylai ddarllen Siân Owens ac nid Siân Pritchard – ymddiheurwyd am y camgymeriad.

4. Materion yn codi o’r cofnodion

Codwyd y pwynt ein bod wedi penderfynu mewn pwyllgor gwaith y dylai’r cofnodion gael eu llungopïo a’r ddwy ochr i arbed gwastraff.  Sicrhawyd y byddai hyn yn  cael ei gywiro erbyn y tro nesaf.

Swyddogion Anrhydeddus, Arweinyddion Llwyfan,Meistri Defodau,Llywyddion y Dydd

Dosbarthwyd taflen  gyda’r enwebiadau.  Mynegodd y Cadeirydd eu bod yn hynod bwysig cadw’r enwau hyn yn gyfrinachol am rai wythnosau eto nes y byddem yn cael cadarnhad  fod  yr enwebiadau wedi derbyn.  ‘Roedd pawb yn hapus gyda’r enwau.

5. Adroddiadau is- bwyllgorau

Cerdd

Mae’r Pwyllgor cerdd wedi cwblhau dewis testunnau.  Maent hefyd wedi cael addewid o Nawdd fel a ganlyn:-

Adlais
£250              Band Biwmares
   £125                             Band Porthaethwy
£125

Cerdd Dant

Maent wedi gorffen dewis geiriau ac yn gobeithio gorffen dewis alawon ar Mehefin 25ain.  Dechreuwyd gwneud rhestr o Delynorion a Beirniaid.

Maent hefyd wedi dechrau sôn am gasglu arian – maent wedi Llogi Tresgawen ar Hydref 17ain 2002.  

Llefaru

Nid oeddynt wedi cyfarfod ers y Pwyllgor gwaith diwethaf.

Llenyddiaeth

Mae’r testunnau bellach wedi eu cyflwyno, ac maent wedi bod yn trafod enwau Beirniaid, a chasglu arian.  Cafwyd cadarnhad y bydd y Gerdd Croeso yn cael ei chyflwyno gan Mei Mac.  Mae’r Pwyllgor wedi cytuno i ymgymryd a’r gwaith  Gwyl y Cyhoeddi a Gweithgareddau Nos.

Celf

Nid oedd cyfarfod wedi bod ers y pwyllgor gwaith diwethaf.  Diolchwyd i bawb am wneud y Noson Lansio Logo yn llwyddiannus, ac i’r Pwyllgor Cyhoeddusrwydd am eu cymorth.  Gwnaed elw o £90 ac mae rhagor o arian tocynnau i ddod i mewn.  Cafwyd addewid hyd at £500 gan Oriel Môn.

Bu nifer o’r pwyllgor Celf yn Eisteddfod Caerdydd.

Mae nifer o syniadau codi arian wedi dod i law – cafwyd cynnig i artistiaid Môn gyflwyno  eu gwaith – pum copi, yr artist yn cael arian y  gwreiddiol a’r Eisteddfod yn cael arian y print.

Addysg Gorfforol

Nid oedd neb yn bresennol yn y pwyllgor, ond deallir eu bônt wedi trafod enwau beirniaid.

Cyhoeddusrwydd

Bu’r Cinio Busnes yn llwyddiannus iawn.  Cafwyd ambell addewid yn deillio o’r cinio hwn – mae’r Pwyllgor Nawdd yn dilyn hyn i fynnu.

Noson Lansio’r Logo – Diolchwyd i’r Pwyllgor Celf am y cydweithio, a hefyd i bawb am gyfrannu i wneud y noson yn llwyddiannus.

Mae posteri gwag wedi eu harchebu A4 ac A3.  Mae digon wedi ei hargraffu ar gyfer yr Haf.  Mae modd  argraffu posteri arbennig – os oes gan rhywun angen help dylent gysylltu â’r Pwyllgor.

Maent wedi cael sawl pwyllgor i drafod nwyddau.  Diolchwyd i’r Pwyllgor Ieuenctid am helpu gyda hyn.  Mae amryw o wahanol bethau wedi cael ei archebu ee. Beiros, pensiliau sticeri a.y.b erbyn Primin Môn.  Mae Pwyllgor Rhanbarth y Sir yng ngofal  y Babell.  Gobeithir hefyd ymweld a gwyliau a digwyddiadau eraill i werthu nwyddau.  Diolchwyd i’r Swyddogion am eu gwaith.

Diolchodd Siân Eirian yn arbennig i Bethan a Ieuan W Jones am drefnu y Cinio Busnes, mae trafodaethau buddiol wedi deillio o’r cyfarfod a gobeithir mabwysiadu’r patrwm ar gyfer Eisteddfodau’r dyfodol.

Gwyddoniaeth a Mathemateg

Nid oedd neb yn bresennol yn y cyfarfod.  Bu cyfarfod ar Ebrill 24ain pryd y cafwyd Rhestr o’r Cystadlaethau, awgrymiadau am feirniaid a thrafod codi arian.

Ieuenctid ac Adloniant

Maent wedi bod yn trafod Gig Nos Fercher Sioe Môn gyda Bryn Fôn a Bysedd Melys. Bydd y tocynnau yn £6 ymlaen llaw neu £7 wrth y drws.  Mae’r Ffermwyr Ieuanc yn cydweithio gyda’r Pwyllgor yn y fenter hon – hynod o braf gweld hyn yn digwydd.

Gobeithir prynu baner ar y cyd gyda Ffatri Menter.  ‘Roedd Ffatri Menter wedi  methu bod yn bresennol yn y Pwyllgor gwaith heno.  Gofynnwyd os oedd modd cael enw cyswllt gyda Ffatri Menter.

Cynhelir Disgo i ddangos Logo i Ysgolion Cynradd Cylch Cefni Nos Fercher yma Mehefin 26ain.  Bu disgo Uwchradd mis Medi.

Mae’r Pwyllgor wedi gwneud cais i Her Cymru er mwyn cael crysau Polo i aelodau’r Pwyllgor.

Dysgwyr

Bu’r pwyllgor yn trafod enwau Beirniaid, a ffyrdd o godi arian.  Maent yn bwriadu gwneud Sioe Ffasiynau, a hefyd gobeithir fod  Cadeirydd y Pwyllgor yn mynd i abseilio lawr Twr Marquis.

Drama

Mae’r pwyllgor wedi gorffen rhestr testunnau.  Cafwyd addewid o £750 o nawdd.

Cynhelir taith gerdded nos Fercher i godi arian.  Llongyfarchwyd aelod o’r Pwyllgor Lowri Hughes ar ennill y fedal Ddrama yn Eisteddfod Caerdydd.

Dawnsio Gwerin

Maent bellach wedi dewis testunnau a Dawnswyr Môn wedi bod yn arddangos y dawnsfeydd.

Cyllid

Cyfarfu’r pwyllgor ddwy waith ers y pwyllgor gwaith diwethaf.

Prif bryder ydyw cael y Pwyllgorau Apêl lleol at eu gilydd i gychwyn ar y gwaith o godi arian.  Mae’r pwyllgor yn ffyddiog y bydd pob dim wedi cychwyn erbyn mis Medi.

Cynhelir nosweithiau Llawen nos Fercher a nos Iau yr wythnos yma yng Ngastellor, Porthaethwy – ar y cyd rhwng Llanfair, Cwm Cadnant a Phorthaethwy.

Ers dyfodiad y Logo mae amlenni Rhodd Cymorth wedi ei hargraffu ac a’r gael gan Mr Alwyn Owens.  Mae’n ofynnol cysylltu gyda Dafydd Jones Trading Standards, cyn cychwyn eu dosbarthu.

Bu angen cael gwybod pwy yw swyddogion y Pwyllgorau Apêl yn enwedig y Trysoryddion.

Os oes gan rhywun eisiau rhagor o bosteri i gysylltu gyda Bethan Jones.

Pwyllgor Swyddogion

Geq \O(w,^)yl Gyhoeddi

Penderfynwyd cynnal yr W^yl Gyhoeddi Ebrill 28ain i Mai 4ydd 2003.  Bydd yn eq \O(w,^)yl wythnos.

Gofynnwyd i bob is Bwyllgor gynnwys  yr eq \O(w,^)yl  a’r Agenda eu cyfarfodydd nesaf i drafod syniadau.

Mae’r Pwyllgor Drama eisoes wedi trefnu i Theatr Ieuenctid Môn roddi cyflwyniad mewn pedwar canolfan o amgylch yr Ynys.

Pinacl yr eq \O(w,^)yl fydd cyflwyniad gan blant a phobl ifanc yr Ynys.  Penderfynwyd cael Pwyllgor at eu gilydd yn cynnwys yr enwau isod:-

Gwyn Evans, Nest Ll.Jones, Lowri Hughes, Mari Price, Elwyn Jones, J. Richard Williams, Derek Evans

Mawr obeithiwn y bydd ffynhonnell arian er mwyn comisiynu rhywun i ysgrifennu gwaith i’r cyflwyniad hwn.

Lleoliad yr Eisteddfod

Bu Ian Carter, Rheolwr Maes; Siân Eirian a Sheelagh Edwards yn edrych ar chwe lleoliad ar yr Ynys.  Maent yn awr yn paratoi adroddiad techneogol manwl ar y lleoliadau hyn.  Golyga hyn fod yn rhaid aros am brisiau yngleq \O(y,^)n â’r lleoliadau cyn cael penderfyniad.  Bydd cadeirydd Maes yn rhan o’r trafodaethau.  Fe fydd argymhelliad yn dod gerbron y  Pwyllgor Gwaith.  Mae trafodaethau parhaus yn digwydd rhwng Swyddogion yr Urdd a  Swyddogion y Cyngor.

Awgrymwyd fod datganiad yn mynd allan i’r Wasg yn egluro’r sefyllfa.

6.
Unrhyw fater arall

Dewiswyd dyddiadau erbyn y Pwyllgor Gwaith flwyddyn nesaf.

Rhoddwyd uchafswm o £5000 i’r Pwyllgor Cyhoeddusrwydd wario cyn i Incwm gychwyn dod i mewn.  

Cafwyd trafodaeth gyda’r Cyngor yngleq \O(y,^)n â’r gost o gynnal Pwyllgorau yn Siambr y Cyngor – disgwylir cael gwybodaeth yn ôl am hyn.

Dymunodd y Cadeirydd wyliau haf dedwydd i bawb.

Cynhelir y cyfarfod nesaf ar Hydref 28ain 2002. 


